
“Mənəm, mən...” tamaşası 
YUĞ-un səhnəsində 

YUĞ Dövlət Teatrının səhnəsində yazıçı İlqar Fəhminin əsəri əsasında 
hazırlanmış “Mənəm, mən...” tamaşası yenidən səhnəyə qoyulub. 
Səhnə əsərində əsas rolu canlan-

dıran Seyid Əli ustadına və onun sima-
sında Allaha, İslam dininə bağlı bir şəxs 
kimi təsvir edilir. /akin onun Tanrıya, 
dinə olan bu bağlılığının kor-koranə ol-
ması hər kəsə məlumdur. Əsas məqsə-
di hürufiləri dinsiz kafir hesab edərək 
onlara divan tutmaq və bütün Şərqdə 
onların kökünü kəsməkdir. Səhnənin 
əvvəlində ustadı ona hürufilərdən kimin 
həqiqi Nəsimi olduğunu axtarmağı tap-
şırır. 

Seyid Əli əmrə müntəzir olaraq 
həqiqi Nəsiminin axtarışına çıxır. Axtar-
dığı adamlar “Nəsimi mənəm” deməklə, 
hürufizmin insanı ucaltdığı ali mərtəbə-

dən danışırlar. Bütün hürufi aşiqlərini 
danışdırdıqdan sonra hər birini fərqli 
yolla edam cəzasına məhkum edən 
Seyid Əli hər hürufi ilə görüşündə ona 
naməlum olan bəzi dini və elmi həqiqət-
ləri anlayıb dərk etməyə başlayır. 

Onun görüşdüyü ilk məhkum hürufi 
alim olur. Alim ona ərəb əlifbasındakı 
28 hərf, həmin hərflərin İslamda və Qu-
randa da əks olunması barədə maraqlı 
söhbət edir. Sonra bir-birinin ardınca 
səhnəyə çıxan aşiq, xəttat, şair, övliya 
obrazları - hər biri göstərdiyi səhnələr -
də hürufizmi təbliğ edən fəlsəfi fikirlər 

səsləndirərək, Seyid Əlini düzgün yola 
çəkməyə çalışırlar. 

Bütün bu obrazlar hürufizmi yara -
dan halqanın hissələri kimi zəncirvari 
formada bir-birinə elə sıx bağlanır ki, 
bir müddət keçəndən sonra hamısı bir -
ləşərək bütöv bir şəxsiyyətə – Nəsimi 
obrazına çevrilir. Sonda Seyid Əli an-
layır ki, özünün də daxilində bir Nəsimi 
var. Ustadı Şeyx Əzəm onu hürufiləri 
edam etməkdə günahlandırır və layiq 
olduğu ən böyük cəza – ölüm cəzası 
verir.

Yazıçı əsərində Nəsimi şəxsiyyətini 
yalnız şair və filosof olaraq deyil, dər-
viş, sufi, aşiq, alim, insan olaraq komp-
leks şəkildə canlandırmağı bacarıb.  
Mütəfəkkir şair İmadəddin Nəsiminin 
650 illiyinə həsr edilmiş tamaşanın qu -
ruluşçu rejissoru Əməkdar incəsənət 
xadimi Mehriban Ələkbərzadə, quru-
luşçu rəssamı Vüsal Rəhim, bəstəkarı 
Xalq artisti Aygün Səmədzadədir.

Rolları Xalq artisti Məmmədsəfa 
Qasımov, Əməkdar artist Qasım Nağı, 
aktyorlar =iya Ağa, Əbdülqəni Əliyev, 
Vüqar Hacıyev, Elgün Həmidov, Amid 
Qasımov və Elşən Əsgərov ifa edirlər.

)iGan HhQ8QQIZI,  
“Xalq qəzeti”

Süni intellekt 
fotomüsabiqənin qalibi olub

Süni intellektin sürətli inkişafı 
incəsənət və fotoqrafiya sahəsində 
də əks-səda verib. Belə ki, alman 
rəssam Boris Eldaqsenin süni 
intellektlə hazırladığı şəkil “Sony World 
Photography Awards” mükafatını 
qazanıb. Bu barədə “bbc.com” saytı 
məlumat yayıb.

B.Eldaqsen müsabiqəyə süni in-
tellektin hazırladığı “The Electrician” 
adlı fotoşəkillə qatılıb. Şəkildə XX əsrin 
əvvəllərindəki “ruh fotoqrafiyasını” xa-
tırladan iki qadın təsvir edilib. Bu şəkil 
Ümumdünya Fotoqrafiya Təşkilatı tərə-
findən təşkil edilən yarışın qaliblərin -
dən biri olub. /akin fotonun yaradıcısı 
mükafatı qəbul etməyib. 

Alman rəssam yarışma haqqında 
deyib: “Əsərimi seçdikləri üçün münsif-
lər heyətinə təşəkkür edirəm. Məqsə-
dim fotoqrafiyanın gələcəyi ilə bağlı 
müzakirə mühiti yaratmaq idi. Rəsmin 
süni intellekt tərəfindən hazırlandığını 
heç kəs başa düşmədi. Hazırda bu cür 
faktları aşkar etmək üçün inkişaf etmiş 
sistem də yoxdur. Bununla belə, bir çox 

şirkətlər bu məsələ üzərində işləyir və 
ən azından müsabiqələr fonunda bən-
zər problemlərin aradan qaldırılaca -
ğına ümid edirəm. Belə yarışmalarda 
süni intellektlə əsl fotoqraflar bir-biri ilə 
rəqabət aparmamalıdır. Süni intellekt 
fotoqrafiya deyil. Ona görə də mükafat-
dan imtina edirəm”.

ƏfVanə ƏHƏDLİ, “Xalq qəzeti”

Mavi vətənin ən güclü qazma gəmisi 
“Abdülhamid Han”ın KARETTA imzası

“ASELSAN”, milli mühəndislik gücü ilə GNSS siqnalına müdaxilənin qarşısını 
alacaq, içərisində bir çox yüksək texnologiyanı ehtiva edən, yerli və milli istehsal 
olan KARETTA-nı dünyanın ən təchizatlı beş qazma gəmisindən biri sayılan 
“Abdülhamid Han” qazma gəmisinə inteqrasiya etdi. 

KARETTA siqnal qarışdırıcıya da-
yanıqlı GNSS sistemi vasitəsilə “Abdül -
hamid Han” gəmisinin qazma qurğusu 
və naviqasiya sistemi qəbuledicisinə 
qazma işləri zamanı müdaxilədən təsir-
lənməməsi üçün inteqrasiya edilmiş və 
məhsulun müvəႇəqiyyətlə yerləşdiril -
məsi “ASE/SAN” tərəfindən hazırlanan 

siqnal qarışdırıcı sistem İHASAVAR ilə 
təsdiq olunmuşdur. Bu araşdırma ilə 
“Abdülhamid Han” qazma gəmisi KA-
RETTA, siqnal qarışdırıcıya dayanıqlı 
GNSS sistemi ilə mövqe məlumatlarını 
itirmədən elektron qarışdırma mühitində 
fəaliyyət göstərəcək və Şərqi Aralıq də -
nizində karbohidrogen kəşfiyyat fəaliy -

yətlərini daha təhlükəsiz şəkildə həyata 
keçirəcəkdir.

Bu fəaliyyətlə KARETTA siqnal qa-
rışdırmaya dayanıqlı GNSS sistemi 
vasitəsilə bütün Türkiyə Neft Şirkətinin 
qazma və seysmik tədqiqat gəmilərinə 
inteqrasiya oluna bilər. “ASE/SAN” 
KARETTA məhsulu ilə Türkiyənin xari-
ci enerjidən asılılığını azaldacaq bütün 
platformalar, qarışdırma fəaliyyətlərin -
dən təsirlənmədən vəzifələrini yerinə 
yetirə bilmələri üçün fasiləsiz işləməyə 
davam edəcəkdir.

Azərbaycan Respublikası Elm və Təhsil Nazirliyi

Azərbaycan Dövlət Rəssamlıq Akademiyası
kafedralarda vakant vəzifələri tutmaq üçün 

MÜSABİQƏ ELAN EDİR
Akademik rəngkarlıq və kompozisiya - 1ştat professor-1 yer, 1 ştat baş 

müəllim -1 yer, 1 ştat dosent -1 yer.
Bədii toxuculuq və xalça sənəti - 1ştat professor-1 yer.
Geyim dizaynı - 1 ştat müəllim - 2 yer.
Bədii keramika, şüşə və metal – 1 ştat baş müəllim - 1yer.
Memarlıq – 1 ştat baş müəllim - 1 yer.
İncəsənət tarixi – 1 ştat dosent -1yer, 1 ştat baş müəllim – 2 yer.
Humanitar və ictimai fənlər- 1 ştat baş müəllim - 1yer.
Müsabiqə müddəti bu elan dərc edildikdən sonra bir ay keçənədəkdir.
Sənədlər təlimata uyğun olaraq aşağıdakı ünvana göndərilməlidir.
Ünvan- Bakı şəhəri, H.Əliyev prospekti 58. 

ReNtRrlXq

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

tələb olunan diyircəkli yastıqların satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən şəxslər ZZZ.asco.az səhifəsinə daxil 

olmaqla elanlar bölməsindən əlavə sənədləri və ətraflı məlumat əldə edə 
bilərlər. Müraciət üçün son müddət 2023-cü il aprelin 26-sı saat 17.00-dəkdir.
Sənədlər Azərbaycan dilində,2 nüsxədə �əsli və surəti� tərtib olunmalıdır �xa -
rici dildəki tender təklifləri Azərbaycan dilinə tərcümə edilməlidir�.Göstərilən 
vaxtdan gec təqdim olunan zərflər açılmadan geri qaytarılacaqdır.

Əlaqə telefonu-�012� 404-37-00, daxili: 1242.
Ünvan- Bakı, Mikayıl Useynov küçəsi 2.

SSRİ telejurnalistikasının 
azərbaycanlı əfsanəsi 

O, həm də Avropanın aparıcı dillərini bilən kamil diplomatdır
Ənvər Nazim oğlu Məmmədov haqqında ilk dəfə Azərbaycan Televiziyası 

yarandığı gündən orada çalışmış Tofiq Axundovdan hələ 1989-cu ildə 
eşitmişdim: “Bakılı balasıdır. Ancaq Moskvanın bütün televiziya və informasiya 
mütəxəssisləri hər şeyi onunla məsləhətləşir, ondan öyrənirlər. 10 il qabaq  
Bakıya gələndə birinci katib Heydər Əliyev onu şəxsən qəbul eləmişdi”.

Tofiq müəllimlə hər söhbət ensik-
lopediyanı vərəqləmək kimi idi. Danı -
şırdı ki, Ənvər Məmmədov 1923-cü il 
avqustun 15-də Bakıda anadan olub. 
Həmin dövrün siyasi prosesləri onun 
həyatında da çox dərin izlər buraxmış-
dı. Atası Nazim Məmmədov repressiya 
qurbanı olub, ölümündən sonra bəraət 
qazanıb. Balaca Ənvərin tərbiyəsi ilə 
ana nənəsi Sofya Andreyevna məşğul 
olub. Deyirlər ki, onun /ev Tolstoyun 
həyat yoldaşına qohumluğu çatırdı.

Sonra Azərbaycan “Bilik” Cəmiyyə -
tinin sədri Elşad Quliyevin bir xatirəsini 
eşitmişdim: “ Ənvər Nazimoviç beş dil-
də sərbəst danışan jurnalist, diplomat, 
hüquqşünas və ictimai xadimdir. SSRİ 
rəhbərliyində onu tanımayan yoxdur. 
Buna baxmayaraq, SSRİ informasi -
ya məkanında, bəlkə də ondan sadə 
adam yoxdur”. 

Elşad müəllim haradansa oxuduğu 
bir fakt barədə də iki-üç dəfə danış-
mışdı. Deyirdi ki, Stalinqradda məğlub 
olub əsir düşmüş feldmarşal Paulsun 
Moskvadan Nürnberq Hərbi Tribunalı -
na gətirilməsi zərurəti yarana biləcəyi -
ni nəzərə alaraq, sovet nümayəndəliyi 
əvvəlcədən feldmarşalı təyyarə ilə Al-
maniyaya aparmışdı. Onun gizlin yolla 
Amerika zonasından keçirilməsini Ən-
vər Məmmədovla hərbi kəşfiyat idarə -
sinin bir zabiti təşkil etmişdi. Bütün bu 
xidmətlərinə görə Ənvər Məmmədov 
yeddi orden və onlarca medal ilə təltif 
olunmuşdu. 

Daha sonra mərhum Aqşin Ba-
bayevin bu məzmunlu çox söhbətini 
eşitmişdim. Aqşin müəllim Ali Sovetin 
mətbuat xidmətinin rəhbəri olanda biz 
jurnalistər hansısa tədbirə bir az tez 
gedir, onun söhbətlərinə qulaq asırdıq. 
Marağımızı nəzərə alaraq, həvəslə da-
nışırdı. Danışırdı ki, mən 70-ci illərin or-
talarında Azərbaycan Beynəlxalq radi -
osuna rəhbər təyin ediləndən sonra bu 
radionun fəaliyyətini tamamilə yenidən 
qurduq. Çünki ölkə rəhbəri Heydər Əli -
yevin tələbləri belə idi. Axırda məlum 
oldu ki, bizim radio verilişlərin həcminə 
görə Moskva və Daşkənd Beynəlxalq 
radiolarından sonra üçüncü yerə çıxıb-
mış.

Elə ona görə də həmin illərdə SSRİ 
tarixində ilk dəfə keçirilən Beynəlxalq 
radioya həsr olunmuş simpoziuma 
evsahibliyi etməyi Bakıya həvalə et-
mişdilər. Bu təvbirdə Moskvanı Ənvər 
Məmmədov təmsil edirdi. Bolqarıstan -
dan, Rumıniyadan, Macarıstandan da 
qonaqlar gəlmişdilər. Ənvər müəllim 
sonralar Moskvadakı bəzi söhbətlərin -
də Azərbaycan radiosunun fəaliyyətini 
yüksək qiymətləndirmişdi. 

Bu sətirləri qələmə almaq istəyərkən 
rusdilli elektron resurslara da baxdım. 
Mixail /omonosov adına Moskva Döv-
lət Universitetinin nəzdində fəaliyyət 
göstərən Televiziya Məktəbinin saytın-
da Ənvər Məmmədov haqqında veril -
miş materialı oxuyanda, sözün həqiqi 
mənasında, qürur duydum.

“msu.ru” adlı həmin internet resur -
sundakı qiymətləndirməyə fikir verin: 
“Onun , başqa kiminsə qazanmadığı 
qiymətə layiq görülmək hüququ var idi. 
Ordudakı xidməti 1941 -42-ci illərin ən 
dəhşətli vaxtına düşmüşdü. Pencəyinin 
fərdi göstəricisində yığcam şəkildə ya-
zılmışdı “cəbhəçi”. Müharibədən sonra 
Nürnberq prosesində iştirak etmişdi. 
Tərcüməçi idi. Ancaq bu, hamısı de -
yil. Məhz onun təşəbbüsü ilə qurulmuş 
xüsusi əməliyyat nəticəsində feldmar-
şal Pauls məhkəmə zalına gətirilmiş 
və Almaniyanın guya Sovet İttifaqına 
qabaqlayıcı tədbir olaraq hücuma keç-
mək versiyasını məhv etmişdir”.

Yaxud, “ria.ru” saytı yazır ki, “Mo-
lotovun etirazına baxmayaraq, Ənvər 
Məmmədov diplomatik xidmətə qəbul 
olunmuşdu”. Bu sətirləri hazırlayanda 
daha bir neçə maraqlı məqamla da 
rastlaşdım. Rast gəldiyim on məqalə -
nin səkkizində onu “Televiziyanın əf-
sanəsi” adlandırırlar. Həmin məqalələ -
rin, demək olar ki, hamısında mənim 
25-30 il əvvəl yuxarıda adını çəkdi-
yim ziyalılarımızdan eşitdiyim faktlar 
da vardı. Bu isə o deməkdir ki, Ənvər 
Məmmədov zirvəsi daim üzdə olmuş 
və onun yaradıcılığı hamı tərəfindən 
izlənilmişdir. 

Bir materialda oxuyuruq ki, bu qey-
ri-adi istedada malik insanın qabiliyyə -
tinə şübhə edənlər olsa da, fakt bütün 
maneələrin qarşısının alınmasını təmin 
edib. Məsələn, 1943-cü ildə yaralandı -
ğına görə cəbhədən qayıtmış 21 yaşlı 
Ənvər Məmmədovu Moskvaya SSRİ 
Xarici işlər xalq komissarlığına çağırır-
lar. Xarici işlər xalq komissarı Molotov 
Ənvəri ona təqdim edənlərə deyir ki, 
bu tatar balasını Avropaya göndərmə -
yin nə mənası var" Sonra həmin gən -
cin bir neçə Avropa dilində mükəmməl 
danışmağını, bacarığını nəzərə alaraq 
onu Xarici İşlər Xalq Komissarlığında 
işə götürür, sonra SSRİ-nin İtaliyadakı 
səfirliyinə attaşe göndərir. 

Bildirilir ki, xeyli müddət diplomatik 
sahələrdə çalışan Ənvər Məmmədov 
sonralar “Sovetski Soyuz” jurnalının 
baş redaktoru olur. Daha bir neçə il 
ötür, onu Moskva Beynəlxalq radiosu -
nun Amerika, Kanada və /atın Ameri-

kası redaksiyasının baş redaktoru və -
zifəsinə təyin edirlər. Qısa müddətdən 
sonra həmin radioya rəhbərlik edir. 
1962-ci ildə SSRİ Televiziya və Radio 
Verilişləri Komitəsinin sədr müavini və-
zifəsinə təyin olunur. O, “Mayak” infor -
masiya və musiqi radiostansiyası ya-
ratmaq ideyasını irəli sürəndə Kremldə 
bu təklifi müsbət qarşılamırlar. Alek -
sandr Yakovlevin dəstəyi ilə bu ideya -
nın həyata keçməsinə nail olur. 

 1970-ci ildə isə Ənvər Məmmədov 
SSRİ Dövlət Televiziya və Radio Veri-
lişləri Komitəsində televiziya üzrə birin -
ci müavini vəsifəsinə irəli çəkilir. Həmin 
illəri xatırlayan həmkarları yazırlar ki, 
Ənvər Nazimoviç Mərkəzi Komitənin 
məsul işçiləri ilə, hətta Siyasi Büronun 
üzvləri ilə də telefonda çox sərbəst 
danışır, heç vaxt sıxıntı keçirmirdi. Qü-
rurunu gözləyirdi, vüqarını qoruyurdu. 
O da vurğulanır ki, Valentin =orin, Vla -
dimir Dunayev, Aleksandr Bovin, İqor 
Fesunenko kimi məşhur jurnalistlər, 
beynəlxalq miqyasda yaxşı tanınan 
nüfuzlu siyasi icmalçılar Ənvər Məm-
mədovun rəhbərliyi altında işləyirdilər.

Bəli, Azərbaycan xalqının intellek -
tual səviyyəsini, istedad və qabiliy -
yətini, yaradıcılıq və idarərəetmədəki 
nailiyyətlərini bütün dünyaya, xü-
susən, türkofobiya və Azərbacanofo -
biyadan əziyyət çəkən bədxahlarımıza 
göstərən Kərim Kərimov, /ütfizadə və 
Ənvər Məmmədov kimi tarixi şəxsiyyət-
lərimizin qiymətini zaman verir. Onların 
yoluna kötük diyirləndirənlər olanda 
belə, zaman həmin maneələri götürüb 
kənara atır. Sovet diplomatiyasında 
və teleməkanında sırf özünəməxsus 
mövqeyi olan Ənvər Məmmədov 50 
milyonluq Azərbaycan xalqının iftixar 
duyduğu şəxsiyyətlərdən biridir. 

İttifaq MİRZƏBƏYLİ, “Xalq qəzeti”

Ənvər Məmmədov – 100

